
GİRİŞ 

 

Mövzunun aktuallığı və işlənmə dərəcəsi. Torpaq 

biosenozun ayrılmaz tərkib hissəsi olub ekosistemin özünə məxsus 

genetik və növ müxtəliflitini, həmçinin zənginliyini təmin edən 

əsas komponentlərdəndir. Torpağın keyfiyyəti onun məhsuldarlığı 

ilə düz mütənasibdir ki, bu da torpağın mineral tərkibi ilə yanaşı 

onun üzvi zəngilliyidə vacib faktorlardandan olması deməkdir.  Bu 

üzvi zənginlik, yəni torpağın biomüxtəlifliyini təmin edən canlılar 

və onların qalıqlarıdır. “Torpağın biomüxtəlifliyinin tərkib 

hissəsində özünə məxsus yeri və rolu olan torpaq 

mikrocanlılarından sayılan bakteriyalar, göbələklər və digər 

ibtidai orqanizmlər növ və say tərkibinə görə yüksək kəmiyyət 

göstəriciliyinə malikdirlər.”
1
 . Torpağın biokütləsində xüsusi rolu 

olan bu canlılar torpaq əmələ gəlmədə, torpağın minerallaşmasında 

mühim və danılmaz rola malikdirlər. Bu canlılar təkcə torpaq 

əmələ gəlmə prosesində yox, həmçinin maddələr, elementlər və 

enerji dövranında da aktiv iştirak edirlər. Bu da bizə torpağın 

keyfiyyətini müəyyənləşdirmək üçün onun kimyəvi tərkibini 

öyrənməklə yanaşı, biotik strukturuna daxil olan 

mikroorqamnzimlərin öyrənilməsi zəruri amillərdən olmasını qeyd 

etmək imkanı verir.  

Qlobal dəyişkənlik, ekoloji balansın pozulması, iqlim 

dəyişkənlikləri, dağıdıcı antropogen təsirin artması eksterimal 

şəraitlərin artmasına, bir çox stres faktorlarının yaranmasına və  

şiddətlənməsinə səbəb olmuşdur ki, bu da ya canlı orqanizmlərin 

məhv olmasına, ya da yaşadıqları mühitə müvafiq yeni 

xüsusiyyətlər qazanmaqla uyğunlaşmasına səbəb olmuşdur.  

Dəyişilmiş, daha dəqiqi ekstremal şəraitə malik mühitlərdə 

yaşamağa uyğunlaşmış canlıların, o cümlədən mikroorqanzimlərin 

tədqiqi həm elmi, həm də praktiki baxımdan diqqət mərkəzindədir. 

Belə ki, belə  şəraitdə yaşma qabiliyyətinə malik orqanzimlərin 

müxtəlif, ilk növbədə ekofizioloji aspektdə tədqiqi onlardan yeni 

                                                           
1
 Fierer, N.  Embracing the unknown: disentangling the complexities of the soil 

microbiome. Nature Reviews Microbiology, 2017, 15, 579–590.  

keyfiyyətlər daşıyan biopreparatların alınmasına və geniş spektrli 

bioloji aktiv maddələrin alınma texnologiyalarının 

təkmilləşdirilməsinə yeni impuls verə bilməsi günümüzün 

reallığından irəli gələn və həlli vacib olan vəzifələrindəndir. Digər 

tərəfdən, dəyişilmiş mühitlərin bərpası baxımından da orada baş 

verən proseslər və onların iştirakşıkçılarının əhatəli tədqiqi də 

müasir dövrün ortaya qoyduğu reallıqlardır.  . 

Dünyanın bir çox hissəsində, xüsusən də buxarlanma 

nəticəsində torpağın üst qatında duz yığımının əmələ gəlməsi ilə 

nəticələnən “torpaq şoranlaşması ciddi və diqqət çəkən 

problemlərdəndir”
2
 . Bu problem əsasən arid və semi – arid 

ərazilərdə özünü daha qabarıq şəkildə göstərir və hazırda dünyada 

suvarılan ərazilərin “20% dən çoxu duz stresi altında olduğu 

müəyyən edilmişdir ki, bu rəqəmin 2050-ci illdə 50%-ə çatacağı 

proqnozlaşdırlır”
3
. Bu problem, yəni trpaqların, xüsusən də kənd 

təsərrüfatına yararlı olanların duzlaşmaya məruz  qalması 

Azərbaycan Respublikası üçün də yad deyil, belə ki, 

“Azərbaycanın suvarılan torpaqların 43,8%-i  bu və ya digər 

dərəcədə duzlaşmaya  məruz qalıb”
4
. 

Torpaq biomüxtəlifliyinin tərkib hissələrindən olan 

göbələklərin və onların yaşayış mühitlərinin, xüsusən də ekstremal 

şəraitə malik olanların öyrənilməsinə marağın artması ilə yanaşı bu 

istiqamətdə, tədqiqatların intensivlik dərəcəsi də yüksəlmişdir. 

Duzlu torpaqların canlılar üçün ekstremal mühit olduğunu nəzərə 

alsaq, bu xarakteriskaya uyğun gələn yerlərdə mikroskopik 

göbələklərin növ tərkibinin, yayılma qanunauyğunluqlarının və s. 

xüsusiyyətlərinin tədqiqi həm elmi, həm də praktiki baxımdan 

maraq doğuran məsələlərdəndir. Azərbaycan Respublikasında 

                                                           
2
 Chele, K.H., Tinte, M.M., Piater, LA. Et al. Soil Salinity, a Serious 

Environmental Issue and Plant Responses: A Metabolomics 

Perspective.//Metabolites, 2021, 22;11(11):724. doi: 10.3390/metabo11110724. 
3
 Hussain, S., Shaukat, M., Ashraf, M. et al.  Salinity Stress in Arid and Semi-Arid 

Climates: Effects and Management in Field Crops.//IntechOpen, 2019 doi: 

10.5772/intechopen.87982. 
4
 Aliyev Z.H. Aliyev Z.G. and Aliyeva Kh.Z. Problems of Irrigated Farming in 

Azerbaijan and Prospects of its Development.// Acta Scientific Agriculture 2.3 

(2018): 42-45. 

müxtəlif biotoplarda mikoloji tədqiqatların xeyli müddətdir 

aparılsa da,  ekstremal şəraitə malik olanların, ilk növbədə duzlu 

torpaqların mikobiotasının əhatəli tədqiqinə rast gəlinmir. Bu 

səbəbdən də  belə biotoplarda tədqiqatların aparılmasının vacib 

olması heç bir şübhə doğurmur.  

Məqsəd və vəzifələr. Təqdim olunan işin məqsədi 

Azərbaycanın duzluluğu yüksək olan ərazilərdən sayılan Masazır 

gölünün  sahil torpaqlarının mikobiotasını say və növ tərkibinə, 

mikobiotanı formalaşdıran mikromisetlərin duzluluğa damalılığının 

müqayisəli tədqiq edilməsidir.  

Qarşıya qoyulan məqsədə çatmaq üçün aşağıdakı vəzifələrin 

həll edilməsi planlaşdırılmışdır: 

1. Abşeron yarmadası Masazır gölünün sahil torpaqlarının 

fiziki-kimyəvi parametirlərinin  müəyyənləşdirilməsi; 

2. Masazır gölünün mikobiotasının formalaşmasında iştirak 

edən göbələklərin növ və say tərkiblərinin müəyyənləşdirilməsi; 

3. Masazır gölünün mikobiotasının formalaşmasında iştirak 

edən göbələklərin rastgəlmə tezliyinə və ekotrofiki əlaqələrinə görə 

xarakteristikası; 

4. Masazır gölünün mikobiotasının formalaşmasında iştirak 

edən göbələklərin biokütlə çıxımına duzlulğun təsirinin tödqiq 

edilməsi.  

Tədqiqat metodları. Tədqiqatın aparılması zamanı əsasən 

hazırda analoji tədqiqatlarda istifadə edilən mikoloji, mikrobioloji, 

həmçinin  biokimyəvi metdod və yanaşmalardan istifadə 

edilmişdir. Tədqiq edilmək üçün  mikobiotanın öyrənilməsi üçün  

nümunələrin götürülməsi marşurut metoduna, göbələklərin təmiz 

kulturasının alınması durulaşdırma, Duza Dözümlülük İndeksinin 

(DDİ) müəyyənləşdirilməsi isə biokütlə çıxımına əsasən həyata 

keçirilmişdir. Statistik təhlillər SPSS 23. İBM proqramında 

aparılmış, sahələrin GPS kodlarının dəqiqləşdirilməsi, məlumat 

bazası yaradılması və xəritələşdirilməsi üçün ArkGIS 10.4.1 

proqramından istifadə olunmuşdur. Aparılan təcrübələrin təkrarlığı 

alınan nəticələrin statistik işlənməsinə imkan verən sayda olmuş və 

dissertasiyada dürüstlüyü şübhə doğurmayan (yəni m/M≤0,05 

formuluna cavab verən) məlumatlardan istifadə edilmişdir.   

Dissertasiyanın müdafiəyə təqdim olunan müddəaları. 

1. Torpaq duzluluğu canlıların inkişafına və say tərkibinə 

ciddi təsir göstərir ; 

2. Duzluluğun ekstremal təsirə malik olmasına baxmayaraq 

hər bir mikobiotanın özünə məxsus növlərlə xarakterizə olunmasına 

səbəb olur; 

3. Duzluluq konsentrasiyası fərqli olan qidalı mühitlərdə 
biokütlə miqdarına və ya çıxımına düzünə təsiri özünü göstərir; 

4. Duzluluğu yüksək olan ərazilarədən izolyasiya olunmuş 

mikromiset növlərinin holotolerant indeksinin yüksək olması onların 

dəyişilmiş şəraitə uyğunlaşmasının nəticəsi kimi xarakterizə oluna 

bilər. 

Tədqiqatın elmi yeniliyi.  Aparılan tədqiqatlarda Masazır 

gölünün sahil torpaqları tədqiqat müddətində mikobiotasının növ və 

say tərkibinə, rastgəlmə tezliyinə, ekotrofiki əlaqələrinə və duza 

davamlılığına görə kompleks şəkildə tədqiq edilmişdir.   

Müəyyən edilmişdir ki, Masazır gölünün mikobiotasının 

formalaşdıran Ascomycota şöbəsinin 12 cinsinə aid 25 növ  iştirak 

edir ki, bunlara aid olan 3 cinsin 14 növü 56%-i Eurotiomycetes 

sinfinə, 3 cinsin  4 növü 16%-i Dothideomycetes  sinfinə, 6 cinsin 7 

növü 28%-i Sordariomycetes sinfinə aid olan nümayəndələrdir.  

Tədqiqat müddətində ərazidə yayılması müəyyən edilən 

göbələklərdən Aspergillus arenarioides Visaqie, Hirooka & Samson,  

A.transcarpathicus A.J.Chen, Frisvad &Samson, Cordyceps 

farinosa (Holmsk)Kepler, B.Shrestha & Spatafora(=Paecilomyces 

farinosus (Holmsk)A.H.S.Br &G.Sim), Fusarium equiseti 

(Corda)Sacc, F.xylarioides Steyaert, Parengyodontium album 

(Limber) C.C.Tsang, J.F.W.Chan, W.M.Pong, J.H.K.Chen, 

A.H.Y.Nigan, M.Cheung, C.K.C.lai, D.N.C.Tsang, S.K.P.Lau, 

&P.C.Y.Woo(=Beauveria alba (Limber), Saccas), Penicillium 

subericola Barreto, Frisvad & Samson,  Purpurocillium 

lilacinus(Thom)Luangsa-ard, Houbraken, Hywel-Jones & Samson(= 

Paecilomyces lilacinus (Thom) Samson) kimi növlər Azərbaycan 

təbiətinə xas  mikobiota  üçün yenidir.   

Tədqiqatların gedişində qeydə alınan 25 göbələk növünün 6-ı 

dominantlara, 8-i tez-tez rast gəlinənlərə 11-i isə təsadüfi və nadir 

növlərə xas rastgəlmə tezliyi ilə xarakterizə olunur.  

Tədqiatlarda qeydə alınan 25 göbələk növünün 22-i duzluğa 

davamlı, yəni halotolerant növlərdirlər və onların mühitdə NaCl-un 

qatılığının 10%-dən yüksək olduğu şəraitdə belə intensiv böyümə 

qabiliyyətinə malik olması göstərilmişdir. 

Aspergillus ochraseus, A.terreus, A.niger, Aspergillus sp, 

Penicillium subericola, P.citrinum, P.resticulosum, Cladosporium 

cladosporioides və Fusarium xylarioides kimi növlərin isə 

halotolerant kimi xarakterizə olunması və onlar üçün  NaCl-a görə 

letal dozanın 20%-dən yuxarı olması müəyyən edilmişdir.   

Tədqiqatın nəzəri və praktiki əhəmiyyəti. Alınan nəticələr 

duzlu torpaqların  mikobiotasının formalaşmasında iştirak edən 

göbələklər haqqında məlumatların genişlənməsinə xidmət edən 

faktiki materialdır.  

Alınan nəticələr gələcəkdə ekoloji çirklənməyə məruz qalmış 

ərazilərin bioloji yolla təmizlənməsində, bərpasında 

mikromisetlərin istifadəsinin məqsədəuyğun olmasını təsdiq edən 

mühüm göstəricilərdir.  

Duza dözümlülük indeksinin müəyyən edilməsi genetik 

tədqiqatlarda bu indeksi idarə edən genlərin müəyyənləşdirilməsinə 

və bu istiqamətdə gedən tədqiqatlar üçün lazımi material ola bilər. 

Alınan nəticələrlə kənd təsərrüfatı bitkiləri ilə endomikorizal 

və ekzomikorizal formada simbiotik inkişafın faydalılığna diqqət 

çəkə bilər.  

Nəşr, dissertasiyanın aprobasiyası və tətbiqi. 
Dissertasiyaya aid 9 əsər dərc edilmişdir ki, onun da 5-i  elmi 

məqalə, 4-ü isə konfrans materialı və tezisdir. Dissertasiyanın 

materialları Mikrobiologiya və mikologiya üzrə yubiley 

konfransında (Moskva, 2018)  “Müasir biologiyanın aktual 

problemləri” mövzusunda elmi-praktiki konfransda (Bakı, 2019), 

“Gənc tədqiqatçıların IV beynəlxalq elmi konfransı» nda (Bakı, 

2020), “II beynəlxalq elm və texnologiya konfransı» nda (Bakı, 

2021) məruzə edilmişdir.  

Dissertasiya işinin yerinə yetirildiyi təşkilat. Tədqiqat işi 

AR ETN-nin Mikrobiologiya İnstitutunun mikrobioloji 

biotexnologiya və eksperimental mikrobiologiya 

laboratoriyalarında yerinə yetirilmişdir.   

Dissertasiyanın strukturu və həcmi. Dissertasiya işi 

girişdən və 4 fəsildən, tədqiqatların yekun təhlilindən, əsas 

nəticələrdən, istifadə olunan ədəbiyyat siyahısından, əlavələrdən və 

dissertasiyada istifadə edilmiş ixtisarların siyahısından ibarətdir.  

Dissertasiya  cədvəl və  şəkillər, eləcə də ədəbiyyat siyahısı da 

daxil olmaqla  145 səhifədən ibarətdir ki, bu da ümumilikdə 

215400  işarə təşkil edir.  

 

 

FƏSİL II 

MATERİAL VƏ METODLAR 

 

2.1.Tədqiqatların aparıldığı ərazilərin ümumi 

xarakteristikası. 

 

Tədqiqat obyekti olaraq Abşeron rayonu ərazisində olan və 

təbii duz mənbələrindən sayılan Masazır gölünün sahili 

götürülmüşdür. Abşeron rayonu Xəzər dənizinin qərb sahilində 

yerləşir. Abşeron rayonu şimaldan Sumqayıt şəhəri ilə, şimali-

qərbdən Xızı rayonu ilə, qərbdən Qobustan rayonu ilə, cənubi-

qərbdən Hacıqabul rayonu ilə, şərqdən isə Bakı şəhəri ilə 

həmsərhəddir. Rayon ərazisində Xırdalan şəhəri olmaqla 1 şəhər, 

Ceyranbatan, Saray, Mehdiabad, Nübar, Digah, Qobu, Güzdək, 

Hökməli, Aşağı Güzdək olmaqla 8 qəsəbə, Masazır, Fatmayı, 

Məmmədli, Görədil, Pirəkəşkül və Novxanı olmaqla 6 kənd vardır. 

Torpağı əsasən şoran və qumsaldır. Abşeron rayonunun Masazır 

kəndində yerləşən Masazır gölü Bakı şəhərindən 21 km şimal-

qərbdə 49  45  15  E və 49  4   45  E aralığı və 40  29  21  N və 40  31  40  

N aralığında Novxanı və Masazır kəndi ilə Saray qəsəbəsi arasında, 

dəniz səthindən 4m yüksəkdə yerləşir. Ellips formasında olan göl 

axarsız şor sudan ibarətdir. Sahil xətti byunca uzunluğu 14 km, 

sahəsi 10 km2, duzluluğu isə 33 promildir (>200 mS/s). 1813-cü 

ildən  bu günə kimi göldən mütəmadi olaraq duz çıxarılır, 

həmçinin, gölün sahilində duz istehsal edən zavod da yerləşir. 

Qidasını, əsasən yağış qisməndə yeraltı sular təşkil edir . 

2.2. Götürülən nümunələrin analizi zamanı istifadə edilən 

metod və yanaşmaların ümumi xarakteristikası. 

 

Tədqiqatlar 201 -2022-ci illər ərzində aparılmışdır. Tədqiqar 

zamanı Masazır gölünü Şimal – Şərq, Şimal – Qərb, Cənub –Şərq və 

Cənub – Qərb istiqamətində şərti bölərək göldən 2-3 m aralı sahil boyu 

ara məsafələri 100 – 200 m, dərinliyi 50 – 80 sm lik quyular qazılaraq 

şaquli hissəsindən dioqanal üzrə müəyyən dərinlikdən ( səth, 10 sm, 20 

sm, 40 sm, 60 sm, 80 sm ) 216 torpaq nümunələri götürülmüşdür. 

Götürülən torpaq nümunələrinin  duzluluq dərəcəsini təyin etmək üçün 

“məlum metoddan”
5
 istifadə edərək götürülən torpaq nümunələrinin hər 

birindən 10 q çəkib steril kolbada 50 ml (1:5) distillə suyu ilə 30 – 60 

dəq müddətində qarışdırılır və torpaq suspensiyası hazırlanır. 

Hazırlanmış suspensiya müəyyən müddət sakit vəziyyətdə saxlanılır və 

sonra Qcond 2200 cϵ markalı elektro kanduktivometr (EC) vasitəsi ilə 

məhlulun xüsusi elektrik keçiriciliyini təyin etməklə torpağın duzluluq 

dərəcəsi müəyyən edilir.  Bununla paralel suspenziyanın turşuluq (pH) 

dərəcəsi də  dəqiqləşdirilir ki, bu zaman da  d Hanna Instruments HI 

2221 alətindən istifadə edilmişdir.   

Torpağın mikobiotasını öyrənmək üçüçn götürülmüş torpaq 

nümunələrinin hər birindən 10 q çəkib steril kolbada 90 ml su ilə 

qarışdırılır və müəyyən fasilələrlə qarışdırmaqla 2 saat müddətinə otaq 

temperaturunda saxlanılır. Alınan suspenziya ya birbaşa, ya da 

durulaşdırlmaqla (10-100 dəfəyədək) 1 ml-i içərisində bərk qidalı 

mühit  olan Petri qabına  keçirilir. Bundan sonra Petri kasacıqları ağzı 

bağlanaraq 27±1  C temperatur rejimində olan termostata yerləşdirilir.  

Böyümənin 3-cü günüdən başlayaraq qidalı mühitdə əmələ gələn 

koloniyalar seyrəldilməklə yeni Petri qabına keçirilir və prpses təmiz 

kultura lınan akimi davam etdirilir. Kulturanın təmizliyinə 

mikrodkopla(OMAX 40X-2500X LE D Digital Trinocular Lab 

Compound Microscope) nəzarət edilir. 

Qidalı mühit kimi aqarlaşdırılmış səməni şirəsindən (ASŞ), 

düyülü (DA), nişastalı (NA), kartoflu (KA)  aqarlardan,  və 

                                                           
5
 Rayment G.E. and Higginson F.R. Electrical conductivity, in Australian 

laboratory handbook of soil and water chemical methods, Inkata Press, 

Melbourne, 1992, -p.15-16. 

aqarlaşdırılmış Capek mühitlərindən göbələklərin təmiz kulturaya 

çıxarılması üçün istifadə edilmişdir. Mühitlərin hazırlanması, 

sterilizasiyası və Petri çaşkalarına tökülməsi, eləcə də onların 

inokulyasiyası mikrobiologiya və mikologiyada qəbul edilən “məlum 

metodlara”
6,7

  uyğun həyata keçirilmişdir. 

Tədqiqat ərazisinin mikobiotasının say tərkibi “N(KƏV/q) = 

bvq/d formulu”
8
 əsasında hesablanmışdır.  

Təmiz kulturaya çıxarılmış hər bir göbələk koloniyasının 

makroskopik və mikroskopik əlamətləri dəqiqləşdirilmiş  və onların 

əsasında tərtib edilmiş “məlum təyinedicilərə” əsasən növ tərkibləri 

müəyyən edilmişdir.   

Tədqiqatlarda qeydə alınan mikromisetlərin rastgəmə tezliyini və 

yayılma dərəcəsi RT=(n/N)•100 formulasına əsasən təyin edilmişdir ki, 

burada da RT – mikromisetlərin % ilə ifadə olunmuş rastgəlmə 

tezliyi(və ya yayılma dərəcəsi), N- ümumi tədqiqat sahəsinin sayı(əd), 

n – aşkarlandığı tədqiqat sahəsinin sayıdır(əd). Alınan nəticələrə əsasən 

tədqiqat ərazisindən izolyasiya olunmuş göbələklər rast gəlmə tezliyi 

50% və yuxarı olarsa dominant, 10 – 40 % arasında olduqda tez – tez 

rast gəlinən, 10 % dən az olması nadir və a təsadüfi növlər kimi 

xarakterizə olunmuşdur [Borrego ,S. et, al 2016, Shearer.C et, al 200 ,  

Hyde.K et, al 2007].  

RT ilə bərabər, ərazidən izolyasiya olunmuş növlərin ərazi üzrə 

paylanması, və izolyasiya olunduğu sahələrin GPS kodlarının 

dəqiqləşdirilməsi, məlumat bazasının yaradılması və xəritələşdirilməsi 

üçün ArkGIS 10.4.1 proqramından istifadə olunmuşdur. 

Laboratoriya şəraitində təyin edilmiş hər bir növün duzun 

qatılığından aslı olaraq duru qidalı mühitdəki biokütlə çıxımını 

müəyyən etmək üçün 250 ml həcmə malik kolbaların hər birinə 100 ml 

NaCl – un konsentrasiyası fərqli olan ( 0,25% NaCl – 30%NaCl 

arlığında) duru Çapeq - Doks tökülmüşdür. Bundan sonra 45 dəqiqə 

                                                           
6
 Методы экспериментальной микологии/Под. ред. Билай В.И. Киев: 

Наукова думка, 1982, 500 с. 
7
 Нетрусов А.И., Егорова М.А.,Захарчук Л.М. и др. Практикум по 

микробиологии. М.:Издательский центр «Академия», 2005, 608с.  
8
 Мирчник, Т.Г. Почвенная микология./Т.Г.Мирчник. -М.:Из-во МГУ, -1988, 

-220с. 

müddətində 0,5 atm. təzyiq altında sterilizasiya olunmuşdur.  

Təyin edilmiş hərbir göbələk ştammları NaCl – un 

konsentrasiyası fəqrqli olan duru qidalı mühitdə əkilmiş və termostatda 

2   2 C temperatur rejimində   – 10 gün müddətində inokulyasiya 

olunmuşdur. İnkişaf müddəti başa çatdıqdan sonra quru biokütləni 

ölçmək üçün nümunələr filtir kağızından süzülüb müəyyən temperatur 

şəraitində (105 C) qurudulur. Qurudulduqdan sonra analitik tərəzidə 

çəkilmişdir. Quru biokütləni çəkmək üçün KERN ABS 220-4 N 

markalı avtomatik zaman tənzimləyicili, 0.2 mq dəqiqliyinə malik 

analitik tərəzidən istifadə olunmuşdur. 

Hərbir növ üçün fərqli konsentrasiyalı mühitlərdəki duza 

dözümlülük indeksi STI= (TDW at Sx/ TDW at S1)•100 formulu 

əsasında hesablanmışdır ki, burada STI = duza dözümlülük indeksi, 

TDW at S1 = kontrolun ümumi quru kütləsi, TDW at Sx = nümunənin 

ümumi quru kütləsi [Bağci, S.A et al. 2003]. 

Tədqiqatların gedişində bütün təcrübələr 4-5 təkrarda qoyulmuş 

və alınmış nəticələr “statistik”. Bütün hallarda m/M = P ≤0,05 

formuluna (burada, M – təkrarların orta qiyməti, m – orta kvadratik 

kənarlanma, P – Styudent kriteriyasıdır) cavab verən nəticələr dürüst 

hesab edilmiş və dissertasiyaya daxil edilmişdir.  

 

EKSPERİMENTAL HİSSƏ 

FƏSİL III 

MASAZIR GÖLÜNÜN VƏ ONUN MİKOBİOTASININ  

ÜMUMİ XARAKTERİSTİKASI 

 

3.1 Tədqiqat sahəsi olan Masazır gölünün torpağının fiziki – 

kimyəvi parametirləri 

 

Tədqiqat ərazisi sayılan Masazır gölünün şərti olaraq 4 hissəyə 

bölünmüş (Şimal – Şərq, Şimal – Qərb, Cənub –Şərq və Cənub – 

Qərb) sahil boyu 42 nümunə sahəsindən 216 torpaq nümunəsi 

götürülmüşdür. Ümumiyyətlə tədqiqat ərazisinin torpaq tipi boz-qonur, 

tərkibcə qumlu, çınqıllı və gilli olaraq müəyyən edilmiş, duzluluq 

konsentrasiyası 1.08mS/sm – 61.12mS/sm, turşuluq dəyərinə görə isə 

7.4pH – 9.03pH arasında dəyişir. Tədqiqatlarda  seçilən torpaq 

sahələrindən götürülən nümunələrin müəyyən edilən parametrləri 

haqqında ümumiləşdirilmiş məlumatlar verilmişdir. (cəd. 3.1) 

 

Cədvəl 3.1 

Sahil boyu nümunə götürülən torpaqların bəzi göstəricilərə 

görə xarakteristikası 

№ 

Şərti 

bölünmüş 

ərazi 

Torpağın 

xüsusiyyətləri 

Duzluluq 

qatılığının 

orta 

göstəricisi  

mS/cm 

pH 

dəyərinin 

orta 

göstəricisi 

1 
Şimal – Şərq 

sahili 

Qumlu, çınqıllı, əsasən 

gilli 
20.49 8.03 

2 
Şimal – Qərb 

sahili 
Qumlu, çınqıllı,  gilli 14.42 7.87 

3 
Cənub – 

Şərq sahili 

Qumlu, çınqıllı, əsasən 

gilli 
12.6 8.03 

4 
Cənub – 

Qərb sahili 
Qumlu, çınqıllı, gilli 14.26 7.83 

 

Qeyd etmək lazımdır ki, Torpaq canlıların yaşadığı və 

biomüxtəlifliyin əsas komponentlərindəndir. Bu baxımdan torpaq 

mühitinin əlverşliliyi mühim faktorlardan sayılır. Digər stres faktorları 

kimi duzluluq stresidə torpağın əlverişliliyiniə və biomüxtəlifliyə ciddi 

təsir edir.  

 

3.2. Masazır gölünün mikobiotasının formalaşmasında 

iştirak edən göbələklərin say və növ tərkibinə görə 

qiymətləndirilməsi. 

 

Qeyd etmək lazımdır ki, çirklənmənin müxtəlif növlərinin 

təsirinə “ilk reaksiya verən torpaq mikrobiotasıdır”
9
 və çirklənmənin 

                                                           
9
 Герасимов А. О., Поляк Ю. М.  Оценка влияния засоления на 

аллелопатическую активность микромицетов в дерново-подзолистой 

почве//Aгрохимия, 2021, № 3, с. 51–59 51. 

başlanğıc mərhələsində onların fərd və növ sayı, taksonomik strukturu, 

metabolitik aktivliyinin və torpaq fermentlərinin aktivliyinin 

dəyişilməsinə səbəb olur. Duzlaşmaya məruz qalmış torpaqlarda isə bir 

sıra “mikrobioloji proseslərin intensivliyi də azalır”
10

.  

Bunları nəzərə alaraq, tədqiat ərazisində yayılan göbələklərin 

həm növ, həm də say tərkibinə görə analiz edilməsi ilə bağlı tədqiqatlar 

aparılmışdır.Tədqiqat zamanı 42 nöqtədən götürülmüş 216 torpaq 

nümunəsindən  Masazır gölünün mikobiotasının tərkib hissəsiini 

formalaşdıran mikromisetlərin növ tərkibi müəyyənləşdirilmiş və qeydə 

alınan mikroskopik göbələklərin ümumi strukturu  verilmişdir (cəd. 

3.2). Ümumilikdə ərazidən izolyasiya olunan  göbələklər  Ascomycota 

şöbəsinin nümayəndələridir. Bunlara aid olan 3 cinsin 14 növü 56%-i 

Eurotiomycetes sinfinə, 3 cinsin 4 növü 16%-i Dothideomycetes  

sinfinə, 6 cinsin   növü 28%-i Sordariomycetes sinfinə aid olan 

nümayəndələrdir. 

Bu mikobiotanın formalaşmasında Aspergillus cinsinə aid 8 növ 

(Aspergillus transcorpathicus, Aspergillus arenarioides, Aspergillus 

ochraseus, Aspergillus terreus, Aspergillus niger, Aspergillus flavus, 

Aspergillus versicolor, Aspergillus sp.), Parengyodontium cinsinə aid 1 

növ (Parengyodontium album = Beauveria alba), Cladosporium 

cinsinə aid 2 növ (Cladosporium cladosporioides, Cladosporium sp.), 

Curvularia cinsinə aid 1 növ (Curvularia prasadii), Epicoccum cinsinə 

aid 1 növ (Epicoccum nigrum), Fusarium cinsinə aid 2 növ (Fusarium 

xylarioides, Fusarium equiseti), Paecilomyces cinsinə aid 1 növ 

(Paecilomyces sp.), Penicillium cinsinə aid 5 növ (Penicillium 

subericola, Penicillium citrinum, Penicillium glabrum, Penicillium 

roseopurpureum, Penicillium resticulosum), Phomopsis cinsinə aid 1 

növ (Phomopsis cinerascens), Verticillium cinsinə aid 1 növ 

(Verticillium sp.) , Cordyceps cinsinə aid 1 növ (Cordyceps 

farinosus=Paecilomyces farinosus), Purpureocillium cinsinə aid 1 növ 

(Purpurocillium lilacinus= Paecilomyces lilacinus) olmaqla ümumi 

olaraq 12 cinsə aid 25 növ iştirak edir.  

 

                                                           
10

 Якутин М.В., Анопченко Л.Ю., Андриевский В.С. Влияние засоления на 

биомассу микроорганизмов в разновозрастных почвах в лесостепной зоне 

Западной Сибири // Почвоведение. 2016. № 12. С. 1500–1505. 

Cədvəl 3.2 

Tədqiqatlarda qeydə alınan göbələk növlərinin taksonomik strukturu 

Şöbə Sinif Sıra Fəsilə Cins(növ) 

Ascomycota 

Eurotiomycetes Eurotiales 

Aspergillaceae = 

Trichocomaceae  

Aspergillus(8) 

Penicillium(5) 

Thermoascaceae Paecilomyces(1) 

Dothideomycetes 

Pleosporales 
Pleosporaceae Curvularia(1) 

Didymellaceae Epicoccum(1) 

Capnodiales 
Cladosporiaceae = 

Davidiellaceae 
Cladosporium(2) 

Sordariomycetes 

Glomerellales Plectosphaerellaceae Verticillium(1) 

Hypocreales 

Nectriaceae Fusarium(2) 

Ophiocordycipitaceae Purpureocillium(1) 

Cordycipitaceae 
Cordyceps(1) 

Parengyodontium(1) 

Diaporthales Diaporthaceae Phomopsis(1) 

Cəmi (1) 3 6 10 12(25) 

1
4

Tədqiqatlarda qeydə alınan göbələklərin müəyyən hissəsi 

müxtəlif vaxtlarda Azərbaycanda aparılan tədqiqatlarda qeydə 

alınanlardandır. Buna baxmayaraq, bəzi göbələklərin, ilk növbədə 

Aspergillus arenarioides Visaqie, Hirooka & Samson,  

A.transcarpathicus A.J.Chen, Frisvad &Samson, Cordyceps 

farinosa (Holmsk)Kepler, B.Shrestha & Spatafora(=Paecilomyces 

farinosus (Holmsk)A.H.S.Br &G.Sim),   Fusarium equiseti 

(Corda)Sacc, F.xylarioides Steyaert,  Parengyodontium album 

(Limber) C.C.Tsang, J.F.W.Chan, W.M.Pong, J.H.K.Chen, 

A.H.Y.Nigan, M.Cheung, C.K.C.lai, D.N.C.Tsang, S.K.P.Lau, 

&P.C.Y.Woo(=Beauveria alba (Limber), Saccas), Penicillium 

subericola Barreto, Frisvad & Samson,  Purpurocillium 

lilacinus(Thom)Luangsa-ard, Houbraken, Hywel-Jones & Samson(= 

Paecilomyces lilacinus (Thom) Samson)  kimi növlərin Azərbaycanda 

qeydə alınması haqqında məlumata rast gəlinmir, yəni onlar üçün 

Azərbaycan təbiəti yeni areal kimi qeyd edilə bilər.  

Ekosistemin dözümlülüyü və davamlılığı bu sistemdəki 

canlıların növ müxtəlifliyi ilə yanaşı say faktorundanda aslıdır. Buna 

görədə tədqiq olunan sahənin mikomüxtəlifliyinin öyrənilməsi ilə 

yanaşı say tərkibi də öyrənilmişdir. Belə ki,  şərti bölünmüş ərazinin  

şimal – şərq sahili 1.58 x 10
2
, şimal – qərb sahili 1.25 x 10

2
, cənub – 

şərq sahili 1.6 x10
2
, cənub – qərb sahili 1.43 x 10

2 
KƏV/q təşkil edir.  

Say tərkibinə təsir edən faktorları təhlil edərkən duzluluq stresi 

ilə yanaşı ərazinin torpaq sahəsinin fiziki parametrlərinin  (cəd. 3.1). də 

mikobiotanın say tərkibinə və davamlılığına təsir edən faktorlardan 

olmasının qeyd etmək olar.   

 

3.3. Masazır gölünün mikobiotasının formalaşmasında 

iştirak edən göbələklərin rastgəlmə tezliyi və ərazi üzrə 

paylanması. 

 

Tədqiqat sahəsindən izolyasiya olunmuş növlərin rastgəlmə 

tezliyi hesablanmış və Masazır gölünün mikobiotasına daxil olan  

Aspergillus niger, Penicillium citrinum, Cladosporium cladosporioides, 

Cladosporium sp, Fusarium xylarioides, Paecilomyces sp dominant, 

Aspergillus ochraseus, Aspergillus sp, Aspergillus flavus, 

Parengyodontium album = Beauveriya alba, Curvularia prasadi, 

Purpureocillium lilacinum=Paecilomyces lilacinus, Cordyceps 

farinosa=Paecilomyces farinosus, Phomopsis cinerascens tez – tez rast 

gəlinən, Aspergillus transcorpathicus, Aspergillus arenarioides, 

Aspergillus terreus, Aspergillus versicolor, Epicoccum fungus, 

Fusarium equiseti, Penicillium subericola, Penicillium glabrum, 

Penicillium roseopurpureum, Penicillium resticulosum, Verticillium sp. 

nadir və təsadüfi rast gəlinən növlər olaraq öyrənilmişdir.  

Beləliklə, Tədqiqat müddətində Masazır gölünü sahil 

torpaqlarından izolyasiya olunmuş 25 göbələk  növünün  24%-i 

dominatlara, 32%-i tez-tez rast gəlinənlərə və 44%-i isə təsadüfi və 

nadir növlərə xas olan RT ilə xarakterizə olunurlar. Tədqiqat zamanı 

Masazır gölünün mikobiotasını taksonomik strukturu,  cinslərin və 

növlərin rastgəlmə tezliyi ilə bərabər, ərazidən izolyasiya olunmuş 

növlərin ərazi üzrə paylanması, və izolyasiya olunduğu sahələrin GPS 

kodlarıda dəqiqləşdirilmişdir, həmçinin ArkGIS 10.4.1 proqramında 

məlumat bazası yaradılmış və xəritələşdirilmişdir (şəkil. 3.1).  

 

 
Şəkil 3.1. Masazır gölünün mikobiotasını təşkil edən cinslərin 

ərzi üzrə paylanması 

Tədqiqat ərazisində tədqiqat aparılarkən göbələk növlərinin 

həmçinin torpağın dərinliyinə doğru (80 sm-lik) rast gəlinməsi də 

öyrənilmiş, Aspergillus, Penicillium və Cladosporium cinsinə aid 

növlərin RT-nin burda da üstünlük təşkil etdiyi müşahidə 

olunmuşdur. 

 

3.3. Masazır gölünün mikobiotasını formalaşdıran 

göbələklərin annotasiya olunmuş siyahısı və təsviri 

 

Tədqiqatlarda qeydə alınan 25 göbələk növünün annotasiya 

olunmuş siyahısı aşağıdakı məlumatları aşağıdakı məlumatlar 

əsasınnda tərtib edilmişdir. 

1. Müxtlif vaxtlarda tədqaitlarda qeydə alınan göbələklərin 

Beynəlxalq Mikologiya Assosasiyasının rəsmi saytında() verilən 

hazırkı adı və sistematik aidiyyatı; 

2. Nümunənin Masazır gölünün şərti bölgüsünə mavfiq 

götürüldüyü yer; 

3. Göbələklərin identifikasiyası zamanı diqqət yetirilən bəzi 

kultural-morfoloji göstəricilər və illüstrativ materiallar.  

 

FƏSİL IV 

 

MASAZIR GÖLÜNÜN MİKOBİOTASINI 

FORMALAŞDIRAN NÖVLƏRİN FİZİOLOJİ VƏ 

BİOKİMYƏVİ XÜSUSİYYƏTLƏRİ 

 

4.1 Masazır gölünün mikobiotasına aid olan növlərin 

duzluluğa davamlılığına görə xarakteristikası 

 

Tədqiqat ərazisindən tədqiqat ərazisindən təcrid olumuş 

göbələklərin hər birini NaCl-un konsentrasiyası fərqli olan Çapek-

Doks duru qidalı mühitdəki inkişafı və biokütlə çıxımı tədqiq 

edilmişdir. Bununla bərabər mikobiotanı təşkil edən növlərin  

biokütlə əsasında duza dözümlülük indeksidə  hesablanmışdır (cəd. 

4.1) 



18 

Cədvəl 4.1 

Masazır gölünün mikobiotasının formalaşmasında iştirak edən 

göbələklərin biokütlə əsasında duza dözümlülük indeksi (DDİ) 

 

№ 

Ərazidən 

izolyasiya olunmuş 

növlər 

Çapek-Doks duru qidalı mühitdəki NaCl-u 

konsentrasiyası %-lə və müvafiq pH 

göstəricisi 

2% 

pH 

6.54 

5% 

pH 

6.33 

10% 

pH 6.3 

15% 

pH 6 

20% 

pH 

5.6 

21% 

pH 

5.3 

1 2 3 4 5 6 7 8 

1 
Aspergillus 

arenarioides 
2.04 2.03 2.03 1.60 1.46 - 

2 A.flavus 1.49 1.32 1.43 0.95 0.44 - 

3 A.niger 2.64 3.59 4.15 3.49 - - 

4 A.ochraseus 1.25 1.51 1.77 1.89 2.00 1.47 

5 A.terreus 2.71 2.20 2.18 1.75 1.70 - 

6 A. transcorpaticus 1.25 1.01 0.75 - - - 

7 A. versicolor 3.44 2.42 2.04 - - - 

8 Aspergillus sp. 1.58 1.60 2.07 1.64 - - 

9 Paecilomyces sp 0.89 - - - - - 

10 
Penicillium 

citrinum 
1.58 1.58 2.04 1.73 - - 

11 P.glabrum 1.30 1.31 1.28 1.18 1.16 - 

12 P.resticulosum 1.51 2.16 3.55 3.55 - - 

13 P.roseopurpureum 1.39 1.23 1.06 - - - 

14 P.subericola 1.24 1.24 1.34 1.55 1.36 - 

15 
Curvularia 

prasadii 
2.79 2.21 2.14 - - - 

16 Epicoccum nigrum 0.97 0.64 - - - - 

Cədvəl 4.1-in davamı 

1 2 3 4 5 6 7 8 

17 
Cladosporium 

cladosporioides 
1.86 2.01 2.28 2.26 - - 

18 Cladosporium sp 0.69 - - - - - 

19 Phomopsis cinerascens 4.94 7.88 4.40 - - - 

20 Fusarium equiseti 1.89 3.36 - - - - 

21 F. xylarioides 1.61 1.89 3.81 5.14 - - 

22 Purpureocillium lilacinum 0.72 0.70 0.67 - - - 

23 Cordyceps farinosa 1.08 0.94 0.82 - - - 

24 Parengyodontium album 1.47 1.16 - - - - 

25 Verticillium sp 0.72 - - - - - 

 

Aspergillus cinsinə aid 4 növ (Aspergillus ochraseus, 

Aspergillus terreus, Aspergillus niger, Aspergillus sp.), Penicillium 

cinsinə aid 3 növ (Penicillium subericola, Penicillium citrinum, 

Penicillium resticulosum), Cladosporium cinsinə aid 1 növ 

(Cladosporium cladosporioides), Fusarium cinsinə aid 1 növ 

(Fusarium xylarioides) NaCl-un konsentrasiyası 10%-li olan 

mühitdə hətta  optimal şəkildə böyüdüyü müşahidə edilmişdir. 

 

4.2. Duzluluq stresinə cavab reaksiyasına görə göbələklərin 

ümumi statistik təhlili və qiymətləndirilməsi 

 

Tədqiqat ərazisindən izolyasiya  olunmuş növlərin duzluluq 

stresinə qarşı reaksiyasının nəticələrini statistik təhlili SPSS 23. İBM 

proqramında aparılmışdır. NaCl un konsentrasiyasının 0.25%- li, 

2%-li, 5%-li, 10%-li olduğu duru qidalı mühitlərdə alınan 

nəticələrini ifadə edən Histoqram qarafikləri Q-Q plot testinin 

qrafikləri təsvir olunmuşdur (şəkil 4.1). 

Şəkil 4.1 Biokütlənin duzluluqdan asılılığının 0.25%- li, 2%-li, 

5%-li, 10%-li olan qidalı mühitlərdəki  normallılıq testinin 

nəticələrinin Q-Q Plot qrafiki 

 

Əldə olunan nəticələrin korrelyasiya analizi Pirson testi ilə 

təhlil olunmuşdur. Alınan nəticələrdən bu qənaətə gəlmək olar ki, 

mühitin duzluluğu ilə biokütlə arsında yüksək dərəcədə “ – “ 

korrelyasiya var (cədvəl 4.2). 

Statistik təhlilləri Levene Testi ilə davam etdirərək nəticələrin 

homogen yox heterogenliliyi təyin olundu. Bu fərqi təhlil etmək üçn 

One - Way ANOVA Scheffe Post Hoc testi tətbiq olunmuşdur 

(Cədvəl 4.3).  

Cədvəl 4.2 

Masazır gölünün mikobiotasının formalaşmasında iştirak edən 

göbələklərin Person analiz nəticələri 

Korrelyasiya 

 
Biokütlə 

Duzluluq_faizlə 

r -.808
**

 

p .005 

N 10 

**.Korrelyasiya 0,01-də birməna ifadə edir 

 

Alınan analiz nəticələrinin təhlilindən bu qənaətə gəlmək olar 

ki, duzluluq stersi mikroskopik göbələklərdə də nəzərəçarpan 

dəyişkənliklərə səbəb olmuşdur. Göstəricilərə əsasən NaCl 

konsentrasiyası 2%, 5%, 10% - li olan qidalı mühitlərdə alınan 

yüksək biokütlə çıxımı bu orqanizlərin mühitə uyğunlaşması 

nəticəsində duzlu mühitə qarşı dözümlülük dərəcəsinin yüksək 

olması fikrini söyləməyə əsas verir. 

 

NƏTİCƏLƏRİN YEKUN TƏHLİLİ 

 

Torpaq canlıların qarşılıqlı təsirdə olduğu mühit olmaqla yanaşı,  

həm qida dövriyəsi həm də karbon ehtiyyatının xüsusəndə üzvi 

biokütlənin toplanması üçün vacib strukturdur. Bu mürəkkəb 

strukturun funksiyasını dərk etmək üçün torpağın fiziki və kimyəvi 

parametirlərini müəyyənləşdirilməsi ilə yanaşı, onun bakterial, 

göbələk və digər canlılardan ibarət müxtəlifliyinin bilinməsi çox 

vacibdir. Hansı ki, bu struktura daxil olan canlı varlıqların, yəni 

biotik komponentlərin və cansız yəni abiotik komponentlərin 

bilinməsi torpağın məhsuldarlıq dərəcəsini müəyyən etməyə kömək 

edir ki bu da torpağın münbitlik və ya məhsuldarlıq göstəricisi kimi 

qiymətləndirilir.   

Dinamik və açıq sistem kimi bilinən torpaq karbon, azot, 

oksigen, fosfor, su və digər maddələrin dövranında mühüm rol 

oynamaqla yanaşı tərkibinin minerallılıq və su potensialı  göstəricisi 

də məhsuldarlıq göstəricisi kimi dəyərləndirilir. 



22 

Cədvəl  4.3 

Masazır gölünün mikobiotasının formalaşmasında iştirak edən göbələklərin biokütlə çıxımına 

əsasən Scheffe Post Hoc testi 

Çapek-Doks duru qidalı 

mühitdəki NaCl-un 

konsentrasiyası %-lə 

N 
Subset for alpha = 0.05 

1 2 3 4 

25% 25 .000000    

21% 25 .009267 .009267   

20% 25 .051954 .051954 .051954  

0.25% 25 .100698 .100698 .100698 .100698 

15% 25  .114029 .114029 .114029 

0.5% 25   .123246 .123246 

1% 25   .142412 .142412 

2% 25    .161423 

10% 25    .161533 

5% 25    .164854 

Sig.  .078 .053 .183 .699 

2
2
 



23 

Qlobal səviyyədə sənayeləşmənin sürətləndiyi, antropogen 

təsirin artdığı, qlobal iqlim dəyişkənliyinin nəzərə çarpacaq dərəcədə 

baş verdiyi dövrdə ekosistəmə çoxsaylı mənfi ekoloji amillər təsir 

göstərir. Ekosistemin əsas ayrılmaz hissəsi sayılan torpaq da bu 

təsirlərdən ciddi zərər görən komponentlərdəndir. Təbii 

fəlakətlərdən olan daşqınlar və sürüşmələrin artması, eroziya, 

sıxlaşmaq, çirklənmə, su keçiricilik qabiliyyətinin itməsi, 

şoranlaşma, üzvi maddələrin minerallaşması, biomüxtəliflikdə 

azalma kimi digər deqradasiya hadisələri torpaq üçün əsas və diqqət 

çəkən təhlükələrdəndir. Bu tipli təhlükələrin artması kənd 

təsərrüfatına ciddi təsir göstərir ki, bu da öz növbəsində qida 

çatışmazlığına və digər hadisələrə səbəb ola bilən problemdir. 

Torpaq şoranlaşması da dünyada ciddi və diqqət çəkən ekoloji 

problem kimi qiymətləndirilən proseslərdəndir. Dünyanın bir çox 

hissələrində, xüsusəndə quru və yarımquru ərazilərdə buxarlanma 

nəticəsində torpağın üst qatlarında duz yığımının əmələ gəlməsi ilə 

nəticələnən və  sürətli inkişaf edən ciddi bir problemdir.  

Qeyd etmək lazımdır ki, duzlaşma təkcə təbii proseslər 

nəticəsində deyil, eyni zamanda texnogen çirklənmənin də 

nəticəsində baş verir və bu çiklənmənin mənbələri arasında  

“kimyəvi və hidrotexniki meliorasiya, neft çıxarılması və emalı, 

yolların çəkilməsi, süni geoloji obyektlərin yaradılması, 

mineralaşdırlmış sularla suvarma”
11

 və s. ola bilər.  

Multifaktorial proses olan torpaq şoranlaşması müxtəlif 

səbəblərdən baş verir. Temperatur, rütubət, yağıntıların miqdarı, 

külək və Günəş işığının müddəti torpaqların fiziki və kimyəvi 

parametirlərinə təsir edən iqlim amillərindəndir. Məsələn, “küləyin 

sürəti və təsiri, illik yağıntıların təbiəti və miqdarı, qrunt suların 

dərinliyi və minerallaşdırılma dərəcəsi, ərazinin bitki örtüyü, 

antropogen təsirlər və torpağın öz quruluşu şoranlaşmanı 

sürətləndirən faktorlardandır”
12

. Həmçinin bu amillər torpağın 

                                                           
11

 Артаманова В.С., Дитц Л.Ю., Елизарова Т.Н., Лютых И.В. Техногенное 

засоление почв и их микробиологическая характеристика//Сибирский 

экологический журнал, 2010, №3, с.461-470. 
12

 Q.Məmmədov.Torpaqşünaslıq və torpaq coğrafiyasının əsasları. Bakı 200 .Səh 

378-383. 

fiziki və kimyəvi parametirləri ilə yanaşı onun biokütləsini və 

biomüxtəlifliyini təmin edən canlıların inkişafına da ciddi təsir edir. 

Mikroorqanizmlərə ekstremal mühitlərdə, o cümlədən isti, 

soyuq, quru, duzluluğu çox olan, yüksək turşulu və qələvi 

mühitlərdə təsadüf olunur. “Son bir neçə onillikdə bu ekstremal 

mühitlərdə yaşayan mikroorqanizmlər yeni bioaktiv birləşmələr 

üçün perispektiv resurslar olmaqlar yanaşı həytın təkamülünü 

anlamaq üçün istifadə olunan tədqiqat subyektləri kimi də diqqəti 

cəlb etmişdir” 
13

. 

Son dövürlərdə xüsusən ekstremal mühitlərin və bu mühitlərdə 

yaşayan canlıların öyrənilməsi istiqamətində aparılan tədqiqatlar bu 

işlərin  perispektivli və prearitet olmasını təsdiq edir. Bununla yanaşı 

alınan nəticələrin universal xarakter daşımaması  da öz növbəsində 

diqqət çəkəndir. Səbəb kimi hər bir tədqiqat ərazisinin özünə məxsus 

torpaq və iqlim şəraitinin olması və ərazidən izolyasiya olunmuş 

canlıların mühitə uyğun adaptiv xüsusiyyətlər qazanması da rol 

oynayır. Bu səbəbdən də bu gün əldə edilən bir sıra nəticələr hər 

biotopa fərdi yanaşma prinsipinin saxlanmasını zəruri edir. 

Azərbaycan Respublikasının zəngin və rəngarəng təbiəti torpaq 

və torpaq biomüxtəlifliyinə görə də diqqət çəkəndir. İqlim 

dəyişkənlikləri, ölkə iqtisadiyyatının həm sənaye, həm də  aqrar 

istiqamətdə sürətli inkişafı ekosistemə təsir yükünün getdikcə 

artması real hadisələrdəndir. Bu və bu kimi təsirlərdən torpaqlarda 

baş verən dəyişikliklərin, ekstremal mühitlərin  xüsusəndə şoran 

torpaqların və torpağın mikrobiotasının öyrənilməsi Azərbaycanda 

aparılan bir çox tədqiqatların peredmetini təşkil etmişdir. 

Bunu nəzərə alaraq, təqdim olunan işdə bu istiqamətə yönəlik 

tədqiqtların aparılması məqsədəuyğun hesab edilmişdir.  

Tədqiqatların aparılması üçün təbii ekstremal duzlu 

mühitlərindən sayılan Azərbaycanın Abşeron yarmadasında yerləşən 

Masazır gölü seçilmişdir. 

Tədqiqat müddətində 216 torpaq nümunəsi 42 tədqiqat 

sahəsindən götürülmüş və ərazinin torpaq tipi boz-qonur, tərkibcə 

                                                           
13

 Chavez, R., Fierro, F., Garcia-Rico, R.O., and Vaca, I. 2015. Filamentous fungi 

from extreme environments as a promising source of novel bioactive secondary 

metabolites. Front. Microbiol. 6, 903. 

qumlu, çınqıllı və gilli olaraq müəyyən edilmişdir. Tədqiqat 

ərazisindən götürülən torpaq nümunələrinin  duzluluq 

konsentrasiyasına görə göstəricisi minimun 1.08mS/sm  maksimum 

61.12mS/sm, turşuluq dəyərinə görə isə göstərici 7.4pH – 9.03pH 

olmuşdur. 

Tədqiqat ərazisindən götürülmüş torpaq nümunələrindən 12 

cinsə məxsus 25 növ mikroskopik göbələk izolyasiya olunmuşdur. 

Masazır gölünün mikobiotasını formalaşdıran bu göbələklər 

Ascomycota şöbəsinin nümayəndələridir. Tədqiqat müddətində 

tədqiqat ərazisindən təcrid olunmuş mikromisetlərin 56%-i 

Eurotiomycetes sinfinə, 16%-i Dothideomycetes  sinfinə, 28%-i 

Sordariomycetes sinfinə aid olan orqanizmlərdir. 

Tədqiqat ərazisin mikobiotasını formalaşdıran göbələklərin say 

tərkibi olaraq  illik orta göstəricisi 1,47 x 10
2
 KƏV/q olmuşdur. Bu 

da hətta antropogen təsirə məruz qalmış biotoplarla müqayisədə 

nisbətə aşağı göstəricidir. Məsələn, Abşeron yarmadsında aparılan 

tədqaqitlarda “neftlə çirklənmiş torpaqlarda göbləklərin sayı 2,2x10
3 

KƏV/q, kimyəvi istehsal məhsulları ilə çirklənmiş torpaqlarda isə 

3.2x10
3 

KƏV/q təşkil edir. Nisbi təmiz torpaqlar üçün isə bu 

göstərici 5,7x10
3
 KƏV/q təşkil edir”

14
.  Bu nəticə bizə ərazinin 

göbələklərin yaşayışı üçün əlverişsiz olduğunu, daha doğrusu 

canlaıların yaşaması üçün eksterimal mühit olduğunu  söyləməyə 

imkan verir və orada məkunlaşan canlıların adaptasiya imkanlarının 

səbəbinin aydınlaşdılmasına olan marağı yüksəldir. .  

Tədqiqat müddətində mikobiotanı formalaşdıran göbələklərin 

ərazi üzrə paylanması, həmçinin torpağn dərinliyinə doğru getdikcə 

təsadüf edilməsi və rastgəlmə tezliyidə qarşıya qoyulan 

məqsədlərdən idi. Masazır gölünü sahil torpaqlarından izolyasiya 

olunmuş 25 göbələk  növünün  24%-i dominat, 32%-i tez-tez rast 

gəlinən və 44%-i isə təsadüfi və nadir növlərə xas olan RT ilə 

xarakterizə olunmuşdur. Aspergillus və Penicillium cinsinə aid 

növlərin həm sahil boyu həmdə dərinlikdən aslı olaraq RT  üstünlük 

təşkil etdiyi müşahidə olunmuşdur. 

                                                           
14

 Səfərəliyeva, E.M. Antropogen təsirə məruz qalmış bitotopların mikobiotasının  

formalşamasında iştriak edən göbələklərin növ tərkibi və  ekofiziologiyası:/b.ü.f.d. 

dissertasiyasının avtoreferatı/-Bakı, 2021, -31s. 

Tədqiqatlarda qeydə alınan Aspergillus niger, Penicillium 

citrinum göbələklərinin mənsublarına şərti olaraq bölünmüş tədqiqat 

ərazisinin hərbirində rast gəlindiyinə görə universal növ kimi 

dəyərləndirilmişdir ki, bu da Masazır gölünün mikobiotasına aid 

olan göbələk növlərinin 8% ni təşkil edir. Mikobiotanın növ 

müxtəlifliyinin 48% ni təşkil edən 12 növ şərti olaraq bölünmüş 

ərazinin 2-3 sahilindən və 44% ni təşkil edən 11 növ göbələk isə 

şərti bölünmüş sahillərdən yalnız birindən təcrid olunmuşdur. 

Tədqiqat müddətində ərazidən izolyasiya olunmuş 8 növ 

Aspergillus transcorpathicus, Aspergillus arenarioides, 

Parengyodontium album = Beauveria alba, Fusarium xylarioides, 

Fusarium equiseti, Penicillium subericola, Cordyceps 

farinosus=Paecilomyces farinosus, Purpurocillium lilacinus= 

Paecilomyces lilacinus Azərbaycan mikobiotası üçün yeni növ 

olaraq qeyd olunmuşdur. Bu faktın özü də Azərbaycan təbiətinə xas 

olan mikobiotanın tədqiqinun aktual bir tədqiat istiqaməti olmasını 

və müxtəlif tədqiqatlarda qeydə alınan göbələklər bu gün elmə 

məllum olan növləri əhatə etməsi baxımından zəif olmasını da qeyd 

etməyə imkan verir.  

Duzlu torpaqlarda yayılan mikromisetlərin növ tərkibi 

Azərbaycanda aparılan tədqiqatlarda yetərincə tədqiq edilməyən 

məsələlərdəndir. Tədqiqat müddətində ərazidən izolyasiya olunan 25 

növün laboratoriya şəraitinidə NaCl un konsentrasiyası fərqli olan 

qidalı mühitlərdə biokütlə çıxımı hesablanmış və tədqiq olunan 

göbələklərin  22 - si halotolerant olaraq təsnif edilmiş halofil növ isə 

müəyyən edilməmişdir. Ərazinin təbii olararq duzluluğunun yüksək 

olması bu ərazidən təcrid olunan növlərdə duzlululuq 

konsentrasiyası 5 – 10% olan qidalı mühitlərdə optimal biokütlə 

çıxımı göstərmişdir. Buna baxmayaraq, Aspergillus ochraseus, 

A.terreus, A.niger, Aspergillus sp., Penicillium subericola, 

P.citrinum, P.resticulosum, Cladosporium cladosporioides və 

Fusarium xylarioides kimi göbələklər üçün duzluluğun letal 

dozasının 20%-dən yuxarı olması isə, fikrimizcə, göbələklərin bel 

şəraitdə yaşamaq nəticəsində qazandığı əlamətlərin nəticəsi kimi 

qəbul edilə və gələcək də aparılacaq tədqiqatların məhz bu məslənin 

tədqiqat predemtinin olmasını şərtləndirir, eləcə də göbələklərin 

xüsusiyyətləri haqqında təsəvvvürlərin genişlənməsini qeyd etməyə 

imkan verir.   

Təbii exstremal mühitlərin mikrobiotasının tərkibini 

formalaşdıran göbələklərin öyrənilməsi, dünyada  paylanmasının 

müəyyənləşdirilməsi, biotik əlaqələrin modelləşdirilməsi 

baxımından da  vacibdir. 

Beləliklə aparıaln tədqaitların yekunu  aşağıdakı  5 yekun 

nəticə və 2 praktiki tövsiyyə ilə ifadə olunmuşdur.  

 

 

NƏTİCƏLƏR 

 

1. Aparılan tədqiqatlar nəticəsində müəyyən edilmişdir kibsx, 

Masazır gölünün mikobiotasının formalaşmasında həqiqi 

göbələklərin  12 cinsinə aid 25 növü iştirak edir və onların da 3 

cinsin 14 növü 56%-i Eurotiomycetes sinfinə, 3 cinsin  4 növü 16%-

i Dothideomycetes  sinfinə, 6 cinsin 7 növü 28%-i Sordariomycetes 

sinfinə aid olan nümayəndələrdir. 

2. Müəyyən edilmişdir ki, Aspergillus arenarioides Visaqie, 

Hirooka & Samson,  A.transcarpathicus A.J.Chen, Frisvad 

&Samson, Cordyceps farinosa (Holmsk)Kepler, B.Shrestha & 

Spatafora(=Paecilomyces farinosus (Holmsk)A.H.S.Br &G.Sim),   

Fusarium equiseti (Corda)Sacc, F.xylarioides Steyaert,  

Parengyodontium album (Limber) C.C.Tsang, J.F.W.Chan, 

W.M.Pong, J.H.K.Chen, A.H.Y.Nigan, M.Cheung, C.K.C.lai, 

D.N.C.Tsang, S.K.P.Lau, &P.C.Y.Woo(=Beauveria alba (Limber), 

Saccas), Penicillium subericola Barreto, Frisvad & Samson,  

Purpurocillium lilacinus(Thom)Luangsa-ard, Houbraken, Hywel-

Jones & Samson(= Paecilomyces lilacinus (Thom) Samson) kimi 

növlərin Azərbaycan təbiətində qeydə alınması ilk dəəfədir.   

3. Göstərilmişdir ki, tədqiqatların gedişində qeydə alınan 25 

göbələk növünün 6-ı dominantlara, 8-i tez-te rast gəlinənlərə 11-i isə 

təsadüfi və nadir növlərə xas rastgəlmə tezliyi ilə xarakterizə olunur. 

Belə ki, dominantlar üçün rastgəlmə tezliyi % arasında, tez-tez rast 

gəlinənlər üçün  %, təsaadüfi və nadir növlər üçün isə % təşkil etdiyi 

müəyyən olunm uşdur.  

4. Aydın olmuşdur ki, tədqiatlarda qeydə alınan 25 göbələk növünün 

22-i duzluğa davamlı, yəni halotolerant növlərdirlər və onların 

mühitdə NaCl-un qatılığının 10%-dən yüksək olduğu şəraitdə belə 

intensiv böyümə qabiliyyətinə malikdirlər.  

5. Aydın olmuşdur ki, tədqiqatlarda qeydə alınan Aspergillus 

ochraseus, A.terreus, A.niger, Aspergillus sp., Penicillium 

subericola, P.citrinum, P.resticulosum, Cladosporium 

cladosporioides və Fusarium xylarioides kimi növlər isə halofil kimi 

xarakterizə olunurlar və onlar üçün  NaCl-a görə letal dozası 20%-

dən yuxarıdır. 

 

 

PRAKTİKİ TÖVSİYYƏLƏR 

 

1. Qlobal iqlim dəyişməsi fonunda səhralaşma, duzlaşma və s. 

kimi ekoloji problemlərin yaranması ekstremal şəraitdə yaşamağa 

uyğunlaşmış canlılardan ilk növbədə göbələklərdən istifadəyə 

istiqmətlənmiş əhatəli tədqiqatların aparılması vacibdir. 

2. Aparılacaq tədqiqatlarda ekstreml şəraitdə yaşmağa imkan 

verən şərtləndirən xüsusiyyələrin molekulyar səviyyədə 

dəqiləşdirilməsi və onlardan rekombinat orqanzimlərin alınmasında 

istifadə imkanları dəqiqləşdirilməlidir.   

